
COVID-19 ТАҚСИМЛАШ МАРКАЗЛАРИДА КОРОНАВИРУС КАСАЛЛИГИГА ЧАЛИНГАН БЕМОРЛАРНИНГ 

ОВҚАТЛАНИШ МЕЗОНЛАРИНИ  ТАКОМИЛЛАШТИРИШ 
АННОТАЦИЯ 

Covid-19 касаллик Ўзбекистон аҳолисини ҳам четлаб ўтгани йўқ, 2020 йил ноябрь ойининг иккинчи декадаси ҳолатига ССВ 
берган маълумотларга кўра Covid-19 билан касалланганлар сони Ўзбекистон ахолиси орасида 70444 кишини ташкил этди. Шу билан 
биргаликда яна шуни ҳам айтиб ўтиш мумкинки, Ўзбекистонда Covid-19 касаллиги билан оғриб ўтган беморлар орасида соғайганлар 
сони 67714 кишини ташкил этиб умумий касалланганларнинг 96 % соғайганлиги ҳам аниқланган. Юқори нафас йўллари респиратор 
касалликларининг олдини олишда  А, С, D, Е, В2, В6 ва В12, фолик кислотаси каби  витаминлар ва минерал моддалардан темир, селен 
ва рух моддалари билан таомларни бойитиш профилактик чора тадбирларда катта аҳамиятни касб этади. Витамин D етишмовчилиги  
респиратор инфекцион касалликларнинг кўпайишида ҳам муҳим омил ҳисобланади. 

Калит сўзлар: Covid-19, овқатланиш тартиби, парҳез 

АННОТАЦИЯ 

Заболевание Covid-19 также не обошло стороной население Узбекистана, исходя из данных Минздрава, по состоянию на вторую 
декаду ноября  2020 года, количество заболевших Covid-19 среди населения Узбекистана составило 70 444 человек. При этом следует 
отметить, что количество выздоровевших от Covid-19 в Узбекистане составило 67 714 человек, что составляет 96% от общего количества 
пациентов. 

Также отмечается, что для предотвращения заболевания Covid-19, необходимо укреплять и поддерживать иммунную систему 
организма. В частности, в профилактике заболеваний верхних дыхательных путей важную роль играет обогащение своего рациона 
питания витаминами, минералами, такими как A, C, D, E, V2, V6 и V12, фолиевой кислотой, железом, селеном и цинком. Дефицит 
витамина D также является важным фактором увеличения респираторных инфекционных заболеваний. 

Ключевые слова: Covid-19, рацион питания, диета. 

IMPROVING THE NUTRITIONAL CRITERIA OF CORONAVIRAL DISEASES AT COVID-19 DISTRIBUTION 

CENTERS 
ABSTRACT 

The Covid-19 disease did not bypass the population of Uzbekistan, as of the second decade of November 2020, according to Ministry of 
Health data, the number of Covid-19 cases among the population of Uzbekistan amounted to 70 444 people. It should be noted that the number of 
Covid-19 recoveries in Uzbekistan amounted to 67,714 people, which is 96% of the total number of patients. 

It is noted that in order to cure and prevent Covid-19 disease, it is necessary to strengthen and support the human immune system. In the 
prevention of upper respiratory tract diseases, fortification of nutrition with vitamins, minerals such as A, C, D, E, V2, V6 and V12, folic acid, iron, 
selenium and zinc plays an important role in preventive measures. Vitamin D deficiency is also an important factor in the increase in respiratory 
infections. 

Key words: Сovid-19, nutrition, diet 
  

Дунёни ларзага солган, пандемик ҳолатда тарқалиши авж 
олган Covid-19 касаллигидан ҳимояланиш ва уни юқтиришнинг 
олдини олиш чора тадбирлари ҳозирги кунда энг долзарб 
муаммолардан бири эканлиги ҳеч ким учун сир эмас. 

Бу касаллик Ўзбекистон аҳолисини ҳам четлаб ўтгани 
йўқ, 2020 йил ноябрь ойининг иккинчи декадаси ҳолатига ССВ 
берган маълумотларга кўра Covid-19 билан касалланганлар сони 
Ўзбекистон ахолиси орасида 70444 кишини ташкил этди. Шу 
билан биргаликда яна шуни ҳам айтиб ўтиш мумкинки, 
Ўзбекистонда Covid-19 касаллиги билан оғриб ўтган беморлар 
орасида соғайганлар сони 67714 кишини ташкил этиб умумий 
касалланганларнинг 96 % соғайганлиги ҳам аниқланган. Covid-19 
касаллигидан соғайиш ва бу касалликни олдини олиш учун 
ҳозирги замон олимларининг таъкидлашича одам организми 
иммун тизимини мустаҳкамлаш мақсадга мувофиқдир. Тошкент 
шаҳрида фаолият юритаётган Covid-19  тақсимлаш марказларида 
овқатланиш жараёни асосан хусусий овқатлантириш тармоқлари 
томонидан шартнома асосида уюштирилган, аммо беморлар 
иммунитетини кўтарадиган даволаш чораларининг таркибий 
қисми бўлиб ҳисобланадиган парҳез овқатланиш йўлга 
қўйилмаган ва диетолог шифокорлар ёки ҳамширалар томонидан 
ушбу жараён устидан назорат ташкил қилинмаган. 

Маълумки иммун тизимини мустаҳкамлашда витаминга 
бой бўлган озуқа маҳсулотларининг ўрни беқиёс, шу сабабли 
барча касалликларни даволашда овқатланишга алоҳида  эътибор 

берилгани каби Covid-19 касаллигини даволашда ҳам беморлар 
таомномасига катта эътибор берилиши уларни тезроқ 
даволанишида муҳим ўринни эгаллайди. Олимлар фикрича  
юқори нафас йўллари респиратор касалликларининг олдини 
олишда  А, С, D, Е, В2, В6 ва В12, фолик кислотаси каби  
витаминлар ва минерал моддалардан темир, селен ва рух 
моддалари билан таомларни бойитиш профилактик чора 
тадбирларда катта аҳамиятни касб этади. Витамин D 
етишмовчилиги  респиратор инфекцион касалликларнинг 
кўпайишида ҳам муҳим омил ҳисобланади. Юқумли 
касалликларни даволашда ва уларнинг олдини олишда Певзнер 
парҳез столлари ичида 13-парҳез столи бўйича таом тайёрлаш ва 
беморларга тарқатилиши мақсадга мувофиқ ҳисобланади. 13 
парҳез столида таомлар енгил қайнатма ва буғ ҳолатда тайёрланган 
бўлиши таркибида кўп миқдорда витаминга бой ҳўл мева ва 
сабзавотлардан салатлар бериш тавсия этилади. 

Тадқиқот объекти бўлиб Covid-19  даволаш  ва 
тақсимлаш марказларида барча чора тадбирлар билан бирга 
овқатланишини ўрганиш мақсад қилиб олинган.  

Тадқиқот материаллари ва методлари. Covid-19  
даволаш  ва тақсимлаш марказларида беморлар ҳамда шифокорлар 
билан суҳбат тариқасида сўровнома ўтказиш 

Олинган натижалар: Covid-19  даволаш  ва тақсимлаш 
марказларида беморларнинг даволаниш даври мобайнида дори 
дармон таъминоти яхши йўлга қўйилган. Лекин  айрим 

камчиликлар намоён бўлмоқда. Бу камчиликлар орасида 
овқатланиш рационининг бузилиши ҳам кузатилмоқда. 
Беморларнинг таомлари хусусий овқатланиш тармоқларидан 
келтирилади. Таомларни тайёрлаш ва тарқатиш жараёнида овқат 
таркибидаги оқсил, ёғ, углеводлар балансланганлигига, 
витаминлар, ҳамда минерал моддалари билан таъминланиши 
эътиборга олинмаган. Овқатланиш тармоқлари ёки тақсимлаш 
марказларида врач диетолог ёки диет ҳамширалари учун штат 
бирликлари инобатга олинмаслиги бу камчиликларнинг юзага 
келишишга сабаб бўлмоқда. Кун давомида беморлар учун 

келтириладиган таомларнинг асосий қисмини қуюқ овқатлар 
ташкил этади, бу эса беморларда қабзиятга сабаб бўлмоқда.Бундан 
ташқари таомлар билан биргаликда витамин С га бойитилган 
ичимлик ва дамламаларни бериш ҳам беморларнинг  тезроқ 
саломатлиги тикланишида ижобий натижалар бериши 
исботланган, лекин бундай ичимликларни бериш ҳам деярли йўлга 
қўйилмаган. Бундан ташқари Covid- 19  билан оғриган беморларга 
ҳўл меваларни  ва сабзавотлардан тайёрланган салатларни бериш 
яхши йўлга қўйилмаган.  

1-жадвал 
 Нонушта Гр 
1 1% сутли сулили бўтқа 200 
2 Сариёғ 20 
3 1-навли ундан тайёрланган нон 75 
4 Сосиска 30 
5 Қуйилтирилган сутли кулча 70 
 Тушлик  
1 Тухум билан димланган макарон 200 
2 Бефстроган гречкали помидор соуси билан 175 
3 1-навли ундан тайёрланган нон 75 
4 Карамли салат 50 
 Кечки овқат  
1 Димлама 200 
2 Бефстроган нўхотли помидор соуси билан    175 
3 1-навли ундан тайёрланган нон 75 

Юқорида келтирилган таомномани 13 парҳез столи  
бўйича таққосланганда, бу таомнома таркибидаги озиқ овқатлар 
тури етарли эмаслиги яққол кўриниб турибди. 

Хулоса қилиб айтганда  Covid-19   тақсимлаш 
марказларида беморларни соғлиғида муҳим ўрин эгаллаган 
овқатланиш етарлича  ташкиллаштирилмаган. 

         Беморларнинг касаллик вирусига ва ташқи мухит 
омилларига бўлган чидамлилигини ошириш мақсадида уларнинг 
таомномаси таркибида берилаётган озиқ овқатларнинг 
мутаносиблигини ташкиллаштириш, яъни 4 маҳаллик овқат: 

нонушта, тушлик, толма чой ва  кечки овқатни тўғри 
тақсимланиши ва уларни таркиби оқсил, ёғ, углевод, витамин ва 
минерал моддалар билан бойитилишини   инобатга олган ҳолда 
қуйидаги тавсияларни бериш мумкин: 

1. Беморлар таомномасида бериладиган 4 
маҳаллик овқатланиш тартибида тақсимот қуйидагича: нонушта 
20 - 25%, тушлик 35- 40%, толма чой 10%, кечки овқат 20- 25% ни 
ташкил этишини таъминлаш. Бунинг учун уларга тахминий 
қуйидаги таомнома тавсия этилади. 

2-жадвал. 
 Брутто кКал Оқсиллар  Ёғлар  Углеводлар 

Нонушта      
1% манний ёрмаси 200 210 4.8 8 29.6 
Сариёғ 20 149 0,1 16,5 0,2 
Кўкатлар билан тайёрланган омлет 80 123,2 8,5 9,3 0,5 
Булочки со сгущенкой 45 242,6 2,8 15,9 21,7 
Қадоқланган сув  «Фэмели» 1л     
1-навли ундан тайёрланган нон 75 130,5 5 0,9 2,5 
Мавсумга кўра мевалар 150 70,5 0,6 0,6 14,7 
Жами 830 1222 36,9 64,5 121,6 

Тушлик      
Олма шарбати 250 115 1.2 0.5 25.5 
Борщ  200 106 6,7 5,8 12.6 
Мол гўштидан пиширилган тефтел 0 0 0 0 0 
Гарниргречка, г 100 308 12.6 3.3 57.1 
Салат - Винегрет, г 100 123 10 8,1 16,7 

ЖАМИ 841 1168.5 89.6 57.4 251.1 

Толма чой      
Мевали йогурт 300мл 217,5 2,6 1,6 12,6 
Мавсумга кўра мевалар (олма, анор, мандарин, 
нок ) 200 98 0,3 0 4,3 

Кечки овқат      
Майдаланган товуқ гўштидан тайёрланган 
котлет, г 100 159 21.2 8.2 0 

Салат "Айсберг" зайтун ёғи билан, г 30 44.2 0.3 0 0.5 
Оқ нон, г 150 399 13.3 5 70.1 

Жами 545 557,6 5,1 17,4 36,7 

Жами 1 кунда  2216 2947 130 139.3 445 

2. Истеъмол қилинаётган таомларни витаминлар билан 
бойитиш мақсадида рационга мавсумий  ҳўл меваларни киритиш 

3. Витамин D манбаси бўлган треска балиғи жигаридан 
бутерброд, шунингдек балиқ, тухум сариғи,сарёғ билан 
таомномани бойитиш  

4. Инфекцион касалликлардан химояланишда  витамин Е 
ни ўрни мухим бўлиб, витамин Е кунгабоқар ва ёнғоқ таркибида 
кўп миқдорда сақланади. Кун давомида икки ош қошиқ 
кунгабоқар ёғи рационга киритилиши кунлик витамин Е га 
бўлган эҳтиёжни қоплайди. 

5. Мавсумга мос ҳолда сабзавотлардан тайёрланган 
салатларни тушлик ва кечки овқатга қўшиш. Сабзавотлар ичида 
витамин С га бойлиги билан юқори ўринни эгаллаган карам ва 
кўкат қўшиб тайёрланган салатлар миқдорини ошириш.   

6. Даволаниш жараёнида вирусга қарши чидамликни 
ошириш мақсадида витамин С га бой бўлган наъматак, лимон, 
смородина, ялпиз қўшиб тайёрланган 500 мл гача миқдорда 
ичимликлар, дамламаларни  беморларга бериш.  

7. Беморларда кам ҳаракатлик ва қуюқ овқатни кўп 
истеъмол қилиш натижасида юзага келган қабзиятни олдини олиш 
мақсадида ўрик қоқисидан тайёрланган шарбатлар билан 
рационни бойитиш. 

8. Вируслар ва микроблар токсинлари натижасида юзага 
келган интоксикацияни камайтириш мақсадида организмни 
тозалаш ва ювилиш жараёнини фаоллаштирувчи имбир қўшиб 
тайёрланган чойларни рационга киритишни тавсия этилади. 

9. Рух ва селен моддаси иммун тизимини 
адекватлигида муҳим минерал модда ҳисобланиб, мол ва товуқ 
жигари, пишлоқ, ёнғоқлар,тухум сариғи,творог  таркибида селен 
моддаси кўп миқдорда сақланади. Кунлик эҳтиёжни селен 
моддаси билан бойитиш учун 5-6 дона тухум сариғи ва 250грамм 
гача творог, рух моддаси билан етарлича таъминлаш учун эса 
250 граммгача пишлоқ истеъмол қилиш мақсадга мувофиқ 
ҳисобланади.  

